ԱՄՓՈՓԱԹԵՐԹ
«ԷԿՈՊԱՐԵԿԱՅԻՆ ԾԱՌԱՅՈՂԻ ԱՆՁՆԱԿԱՆ ՊԱՇՏՊԱՆՈՒԹՅԱՆ ԵՎ ՀԱՏՈՒԿ ՄԻՋՈՑՆԵՐԻ ՑԱՆԿԸ, ԻՆՉՊԵՍ ՆԱԵՎ ԴՐԱՆՔ ՍՊԱՌԱԶԻՆՈՒԹՅԱՆ ՄԵՋ ԸՆԴԳՐԿԵԼՈՒ, ՍՊԱՌԱԶԻՆՈՒԹՅՈՒՆԻՑ ՀԱՆԵԼՈՒ ԵՎ ՈՉՆՉԱՑՆԵԼՈՒ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ 

	1․ Պաշտպանության նախարարություն 
	22 հունվար 2024թ.

	
	Գրություն N ՊՆ/510/567-2024

	2024 թվականի հունվարի 12-ի Ձեր N 1/17․1/196 գրության առնչությամբ հայտնում եմ, որ «Էկոպարեկային ծառայողի անձնական պաշտպանության և հատուկ միջոցների ցանկը, ինչպես նաև դրանք սպառազինության մեջ ընդգրկելու, սպառազինությունից հանելու և ոչնչացնելու կարգը հաստատելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունենք։
	  Ընդունվել է ի գիտություն։




	2․ Ազգային անվտանգության ծառայություն
	22 հունվար 2024թ.

	
	Գրություն 11/98

	Ի պատասխան Ձեր 05․01․2024թ․ N 1/17․1/196 գրության
«Էկոպարեկային ծառայողի անձնական պաշտպանության և հատուկ միջոցների ցանկը, ինչպես նաև դրանք սպառազինության մեջ ընդգրկելու, սպառազինությունից հանելու և ոչնչացնելու կարգը հաստատելու մասին» Կառավարության որոշման նախագծի վերաբերյալ առաջարկություններ չկան։
	Ընդունվել է ի գիտություն։

	3․ Առողջապահության նախարարություն
	23 հունվար 2024թ․

	
	Գրություն N ԱԱ/04/1718-2024

	Ի պատասխան 2024 թվականի հունվարի 15-ի Ձեր թիվ 1/17․1/196-2024 գրության՝ «Էկոպարեկային ծառայողի անձնական պաշտպանության և հատուկ միջոցների ցանկը, ինչպես նաև դրանք սպառազինության մեջ ընդգրկելու, սպառազինությունից հանելու և ոչնչացնելու կարգը հաստատելու մասին» Կառավարության որոշման նախագծի վերաբերյալ, հայտնում եմ, որ վերջինիս առնչությամբ դիտողություններ և առաջարկություններ չկան։
	Ընդունվել է ի գիտություն։

	4․ Ներքին գործերի նախարարություն
	24 հունվար 2024թ․

	
	Գրություն N 43/21/8048-24

	Ի պատասխան Ձեր 12․01․2024թ․ թիվ 1/17․1/196-2024 գրության՝ ՀՀ ներքին գործերի նախարարությունում քննարկվել է «Էկոպարեկային ծառայողի անձնական պաշտպանության և հատուկ միջոցների ցանկը, ինչպես նաև դրանք սպառազինության մեջ ընդգրկելու, սպառազինությունից հանելու և ոչնչացնելու կարգը հաստատելու մասին» ՀՀ կառավարության որոշման նախագիծը (այսուհետ՝ Նախագիծ)։
«Զենքի շրջանառության կարգավորման մասին» օրենքի 2-րդ հոդվածի 1-ին մասի 37-րդ կետը սահմանում է պետական ռազմականացված կազմակերպությունների ցանկը։ Նույն օրենքի 7-րդ հոդվածի 1-ին մասի 11-րդ կետի համաձայն՝ արգելվում է, որպես քաղաքացիական և ծառայողական զենք, շրջանառության մեջ մտցնել սահմանափակ խոցելիությամբ (վնասվածքային) հրազեն և վնասվածքային գործողության փամփուշտ, բացառությամբ պետական ռազմականացված կազմակերպությունների։ Հաշվի առնելով այն հանգամանքը, որ Էկոպարեկային ծառայությունը չի հանդիսանում ռազմականացված կազմակերպություն, առաջարկվում է Նախագծի 2-րդ հավելվածի Էկոպարեկային ծառայության սպառազինության մեջ ընդգրկված հատուկ միջոցների ցանկի «Ակտիվ պաշտպանության միջոցներ» աղյուսակից հանել «3․ Վնասվածքային ատրճանակներ» և «4․ Վնասվածքային ատրճանակի ռետինե գնդակներով փամփուշտներ» կետերը։
Բացի այդ, «Էկոպարեկային ծառայության մասին» օրենքի 30-րդ հոդվածի 6-րդ մասի և Նախագծի 1-ին կետի բովանդակությունից հետևում է, որ էկոպարեկային ծառայողի անձնական պաշտպանության և հատուկ միջոցները պետք է հաստատվեն մեկ ցանկով, քանի որ օգտագործվում է «և» շաղկապը, իսկ «ցանկը» բառը նշված է եզակի թվով։ Հաշվի առնելով վերոգրյալը՝ առաջարկվում է Էկոպարեկային ծառայողի անձնական պաշտպանության և հատուկ միջոցները հաստատել մեկ միասնական ցանկով։
	1․ Ընդունվել է։ 
Կատարվել են համապատասխան փոփոխություններ։
2․ Ընդունվել է։ 
Կատարվել են համապատասխան փոփոխություններ։ 

	5. Արդարադատության նախարարություն


	29 փետրվար 2024թ․

	
	Գրություն N/ 27.0.01/8231-2024

	Ի պատասխան Ձեր՝ 2024 թվականի փետրվարի 9-ի թիվ 1/17.1/1315-2024 գրության՝ կից ներկայացվում է «Էկոպարեկային ծառայողի անձնական պաշտպանության և հատուկ միջոցների ցանկը, ինչպես նաև դրանք սպառազինության մեջ ընդգրկելու, սպառազինությունից հանելու և ոչնչացնելու կարգը հաստատելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը։
1. «Էկոպարեկային ծառայողի անձնական պաշտպանության և հատուկ միջոցների ցանկը, ինչպես նաև դրանք սպառազինության մեջ ընդգրկելու, սպառազինությունից հանելու և ոչնչացնելու կարգը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) Հավելված N 2-ով նախատեսվում է հաստատել էկոպարեկային ծառայության սպառազինության մեջ անձնական պաշտպանության և հատուկ միջոցների տեսակներն ընդգրկելու, դրանք սպառազինությունից հանելու և ոչնչացնելու կարգը:
Նախագծի Հավելված N 2-ի 2-րդ կետի համաձայն՝ Հանձնաժողովը եզրակացություն է տալիս Ծառայության սպառազինության մեջ նոր տեսակներ ընդգրկելու կամ սպառազինության մեջ առկա տեսակները հանելու նպատակահարմարության մասին:
Վերոգրյալ կարգավորման մեջ հստակեցման կարիք ունի, թե ի՞նչ հիմքերի առկայության դեպքում է Հանձնաժողովը տալու եզրակացությունը, այսինքն, ու՞մ կողմից են ներկայացվելու Ծառայության սպառազինության մեջ նոր տեսակներ ընդգրկելու կամ սպառազինության մեջ առկա տեսակները հանելու վերաբերյալ համապատասխան հիմքերը կամ առաջարկությունները, թե՞ Հանձնաժողովն իրավասու է սեփական նախաձեռնությամբ տալ համապատասխան եզրակացություն: Այս առումով հարկ ենք համարում նշել նաև, որ Հավելված N 2-ի 13-րդ կետի կարգավորման համաձայն՝ Ծառայության սպառազինության մեջ տեսակներ ընդգրկելու նպատակով հրավիրվող նիստի ընթացքում Հանձնաժողովն ուսումնասիրում է ներկայացված տեսակի տեխնիկական կանոնակարգերը, նկարագրությունները, շահագործման կանոնները (…): 
	Ելնելով վերոգրյալից՝ անհրաժեշտ է ապահովել իրավական որոշակիության սկզբունքը, որի վերաբերյալ Սահմանադրական դատարանը, իր մի շարք որոշումներում, ամրագրել է հետևյալը՝ «…. Սահմանադրական դատարանը գտնում է, որ իրավական որոշակիության սկզբունքը ենթադրում է ինչպես հնարավորինս հստակ իրավակարգավորման առկայություն, այնպես էլ դրա կանխատեսելիության ապահովում:» (15.11.2019-ՍԴՈ-1488): 
	 Միաժամանակ, անհրաժեշտ ենք համարում նշել նաև, որ Հավելված N 2-ում առկա չեն կարգավորումներ, թե Ծառայության սպառազինության մեջ նոր տեսակներ ընդգրկելու կամ սպառազինության մեջ առկա տեսակները հանելու համապատասխան հիմքերի առաջացման պահից ի՞նչ ժամկետներում է Հանձնաժողովը եզրակացություն տալու:
Վերը նշված դիտարկումների համատեքստում Նախագծի Հավելված N 2-ը խմբագրման կարիք ունի:
2. Նախագծի Հավելված N 2-ի 20-րդ կետի համաձայն՝ Ծառայության սպառազինության մեջ նոր տեսակ ընդգրկելու կամ Ծառայության սպառազինության մեջ առկա տեսակն սպառազինությունից հանելու համար Ծառայության պետը սահմանված կարգով առաջարկություն է ներկայացնում Հայաստանի Հանրապետության կառավարություն:
	Նշված դրույթում անհրաժեշտ է հստակեցնել «սահմանված կարգով» ձևակերպումը՝ նկատի ունենալով «Նորմատիվ իրավական ակտերի մասին» օրենքի 17-րդ հոդվածի 4-րդ մասի կարգավորումը, որի համաձայն՝ հղումները կատարվում են հստակ և ուղղակի:
	Միաժամանակ, Նախագծում առկա չեն կարգավորումներ առ այն, թե Հավելված N 2-ի 20-րդ կետում նշված առաջարկությունը Հայաստանի Հանրապետության կառավարություն ներկայացվելուց հետո ի՞նչ գործողություններ են իրականացվելու Հայաստանի Հանրապետության կառավարության կողմից:
	Ելնելով վերոգրյալից, գտնում ենք, որ այս առումով ևս Հավելված N 2-ը լրամշակման կարիք ունի:
	1. Ընդունվել է։
Նախագծում հստակեցվել է, թե ինչ հիմքերի առկայության դեպքում է Հանձնաժողովը տալու եզրակացությունը, մասնավորապես՝ նախատեսվել է, որ Ծառայողի անձնական պաշտպանության միջոցների և հատուկ միջոցների տեսակներն (այսուհետ` տեսակներ) ընդգրկվում և դրանք սպառազինությունից հանվում են Ծառայության գործունեության արդյունքում առաջացած կարիքների կամ դրանց օգտագործման արդյունքում առաջացած ոչ նպատակահարմարության հիմքով։ Սպառազինության մեջ նոր տեսակ ընդգրկելու կամ սպառազինությունից հանելու նպատակով Ծառայության պետը Հանձնաժողովին է ներկայացնում համապատասխան գրություն։
Նախատեսվել է դրույթ, ըստ որի Հանձնաժողովը եզրակացություն է տալիս Ծառայության սպառազինության մեջ նոր տեսակներ ընդգրկելու կամ սպառազինության մեջ առկա տեսակները հանելու նպատակահարմարության մասին Ծառայության պետի գրությունը ստանալուց հետո եռամսյա ժամկետում։
2. Ընդունվել է։
Կետը հանվել է։ Այն դեպքում, երբ Հանձնաժողովը կտա դրական եզրակացություն Ծառայության սպառազինության մեջ նոր տեսակ ընդգրկելու կամ Ծառայության սպառազինության մեջ առկա տեսակն սպառազինությունից հանելու վերաբերյալ, ապա համապատասխան փոփոխություն կամ լրացում կկատարվի սույն Նախագծի ընդունման արդյունքում գործող իրավական ակտում։

	6. Վարչապետի աշխատակազմի իրավաբանական վարչություն

	20 մարտ 2024թ․

	
	Գրություն N 02/12.93/10245-2024

	1.Նախագծով հաստատվում է էկոպարեկային ծառայողի անձնական պաշտպանության և հատուկ միջոցների ցանկը, որի պարագայում պարզաբանված չէ, թե ինչ հանգամանքներից ելնելով է որոշվելու համապատասխան միջոցը ընդգրկել  սպառազինության մեջ կամ հանել սպառազինությունից:
	2.«Էկոպարեկային ծառայության մասին» օրենքի 30-րդ հոդվածի 6-րդ մասի համաձայն՝ ծառայողի անձնական պաշտպանության և հատուկ միջոցների ցանկը, ինչպես նաև դրանք սպառազինության մեջ ընդգրկելու, սպառազինությունից հանելու և ոչնչացնելու կարգը հաստատում է Կառավարությունը, մինչդեռ սույն որոշման նախագծում վերոնշյալ միջոցները ոչնչացնելու կարգի վերաբերյալ դրույթները բացակայում են:
	3.Նախագծի հավելված 2-ի 2-րդ կետի համաձայն՝ սպառազինության մեջ տեսակներն ընդգրկվում և սպառազինությունից հանվում են Ծառայության պետի կողմից ստեղծված հանձնաժողովի եզրակացությամբ: Մինչդեռ պարզ չէ հանձնաժողովի կազմը, որի պարագայում ծանրակշիռ հիմնավորման կարիք ունի նման հանձնաժողովի ստեղծման անհրաժեշտությունը: Միևնույն ժամանակ, նախագծում առկա են հանձնաժողովի աշխատակարգի վերաբերյալ մի շարք դրույթներ, որոնց արտացոլումը նախագծում հիմնավորված չէ:
	1. Ընդունվել է։
Նախագծի N 2 հավելվածի 1-ին կետով սահմանված է, որ էկոպարեկային ծառայողի անձնական պաշտպանության և հատուկ միջոցներն ընդգրկվում և դրանք սպառազինությունից հանվում են Ծառայության գործունեության արդյունքում առաջացած կարիքների կամ դրանց օգտագործման արդյունքում առաջացած ոչ նպատակահարմարության հիմքով։
2. Ընդունվել է։
Նախագծով նախատեսվել են ոչնչացման ենթակա լինելու հիմքերը։
Որոշման նախագծի 3-րդ կետում նախատեսվել է, որ սպառազինությունից հանված անձնական պաշտպանության միջոցները և հատուկ միջոցները փոխանցվում են Հայաստանի Հանրապետության պաշտպանության նախարարություն` ոչնչացնելու համար՝ Հայաստանի Հանրապետության կառավարության 2023 թվականի հոկտեմբերի 5-ի N 1698-Ն որոշման պահանջներին համապատասխան: Հարկ ենք համարում նշել, որ սույն Նախագիծը մշակվել է՝ հիմք ընդունելով համանման գործող իրավական ակտերը, որպես օրինակ՝ ՀՀ կառավարության 2011 թվականի հունիսի 23-ի N 867-Ն և ՀՀ կառավարության 2014 թվականի դեկտեմբերի 11-ի N 1394-Ն որոշումները։
3. Ընդունվել է։
Նախատեսվել է, որ Հանձնաժողովի կազմում ընդգրկվում են Ծառայության օպերատիվ գործառույթներ իրականացնող ստորաբաժանման համակարգումը իրականացնող Ծառայության պետի տեղակալ(ներ)ը, Ծառայության օպերատիվ գործառույթներ իրականացնող ստորաբաժանման աշխատակիցներից, Ծառայության վարչատնտեսական և նյութատեխնիկական ապահովման ստորաբաժանման աշխատակիցներից, Ծառայության տարածքային ստորաբաժանումներից մեկի ղեկավարը կամ նրան փոխարինող պաշտոնատար անձը։ Հանձնաժողովում կարող է ընդգրկվել փորձագետ։
Հանձնաժողովի աշխատակարգի վերաբերյալ մի շարք դրույթներ հանվել են։

	7. Վարչապետի աշխատակազմի պետաիրավական վարչություն

	20 մարտ 2024թ․

	
	Գրություն N 02/12.93/10245-2024

	1. Նախագծի 2-րդ կետով առաջարկվում է հաստատել էկոպարեկային ծառայության սպառազինության մեջ անձնական պաշտպանության և հատուկ միջոցների տեսակներն ընդգրկելու, դրանք սպառազինությունից հանելու և ոչնչացնելու կարգը: Մինչդեռ, հարկ է նկատել, որ համապատասխան միջոցների ոչնչացման կարգ սահմանող դրույթներ նախագծում տեղայնացված չեն: 
	2. Նախագծով հաստատվող 1-ին հավելվածով առաջարկվում է հաստատել էկոպարեկային ծառայողի անձնական պաշտպանության և հատուկ միջոցների ցանկը: Մինչդեռ, հարկ է նկատել, որ դրանցում տեղ են գտել մի շարք ընդհանրական ձևակերպումներ, որպիսի պայմաններում պարզ չէ, թե հատկապես ինչպիսի միջոցների մասին է խոսքը (օրինակ՝ 1-ին հավելվածի 5-րդ, 6-րդ, 10-րդ կետեր և այլն): Մեր գնահատմամբ, Կառավարության կողմից հաստատվող ցանկը պետք է բովանդակի միջոցների պարզ թվարկում և ոչ թե, ըստ էության, բովանդակի միջոցի կիրառման նպատակ՝ միջոցի ընտրության հայեցողությունը թողնելով կիրառողին: 
	3. Նախագծով հաստատվող 2-րդ հավելվածով սահմանվում է, որ հանձնաժողովը ծառայության սպառազինության մեջ հատուկ միջոցի նոր տեսակներ ընդգրկելու հարցը քննարկելիս գրությամբ դիմում է Առողջապահության նախարարություն հատուկ միջոցի տվյալ տեսակը մարդու նկատմամբ օգտագործելու թույլատրելիության մասին որոշում ստանալու նպատակով: Միաժամանակ, սահմանվում է, որ Առողջապահության նախարարությունը հատուկ միջոցի տվյալ տեսակը մարդու նկատմամբ օգտագործելու թույլատրելիության մասին դրական որոշում ընդունում է, եթե տվյալ տեսակը մարդու նկատմամբ ունի առողջության համար ժամանակավոր և անցողիկ, ոչ մահաբեր ազդեցություն և օրգանիզմում չի առաջացնում անդառնալի փոփոխություններ և պահանջվող որոշումը հանձնաժողովին է ներկայացնում համապատասխան գրությունը ստանալուց հետո 30-օրյա ժամկետում: Այս առումով նախ հարկ ենք համարում նշել, որ, եթե նշված կարգավորումը նպատակ է հետապնդում իրավական հիմք ապահովել Առողջապահության նախարարի կողմից համապատասխան որոշման ընդունման համար, որը ենթադրաբար նորմատիվ բնույթ է ունենալու, ապա Սահմանադրության 6-րդ հոդվածի ուժով այն չի կարող այդպիսին հանդիսանալ: 
Բացի այդ, ծառայողի անձնական պաշտպանության միջոցների և հատուկ միջոցների ցանկը սահմանելու իրավասությունն օրենքով վերապահված է Կառավարությանը, որպիսի պայմաններում խնդրահարույց է սպառազինության մեջ միջոցի նոր տեսակ ընդգրելու հարցը հանձնաժողովի կողմից քննարկելու կառուցակարգի նախատեսման իրավաչափությունը (դիտարկումը վերաբերելի է նաև հավելվածի 21-րդ կետին): 
4.  Նախագծով հաստատվող 2-րդ հավելվածի 22-րդ կետով սահմանվում է, որ սպառազինությունից հանված անձնական պաշտպանության միջոցները և հատուկ միջոցները Պաշտպանության նախարարություն են փոխանցվում հանձնման-ընդունման ակտով, որը ծառայության կողմից ստորագրում է հանձնաժողովի նախագահը, իսկ Պաշտպանության նախարարության կողմից` լիազորված պաշտոնատար անձը: Խնդրահարույց ենք համարում համապատասխան ակտի ստորագրումը խորհրդակցական մարմնի նախագահին վերապահելը՝ հատկապես հաշվի առնելով այն, որ վերջինս ստեղծվում է ծառայության պետի կողմից սոսկ ծառայության սպառազինության մեջ համապատասխան միջոցների տեսակներ ընդգրկելու կամ դրանք սպառազինությունից հանելու վերաբերյալ եզրակացություն տալու նպատակով:
	1. Ընդունվել է։
Նախագծով նախատեսվել են ոչնչացման ենթակա լինելու հիմքերը։
Որոշման նախագծի 3-րդ կետում նախատեսվել է, որ սպառազինությունից հանված անձնական պաշտպանության միջոցները և հատուկ միջոցները փոխանցվում են Հայաստանի Հանրապետության պաշտպանության նախարարություն` ոչնչացնելու համար՝ Հայաստանի Հանրապետության կառավարության 2023 թվականի հոկտեմբերի 5-ի N 1698-Ն որոշման պահանջներին համապատասխան: Հարկ ենք համարում նշել, որ սույն Նախագիծը մշակվել է՝ հիմք ընդունելով համանման գործող իրավական ակտերը, որպես օրինակ՝ ՀՀ կառավարության 2011 թվականի հունիսի 23-ի N 867-Ն և ՀՀ կառավարության 2014 թվականի դեկտեմբերի 11-ի N 1394-Ն որոշումները։
2. Ընդունվել է։
Սպառազինության ցանկում կատարվել են համապատասխան փոփոխություններ։
3. Ընդունվել է։
Կատարվել են համապատասխան փոփոխություններ։
Նախագծով նախատեսված որոշումը չի ենթադրում նորմատիվ իրավական ակտ ընդունելու հնարավորության ստեղծում Առողջապահության նախարարի կողմից։ Սակայն, տարակարծություններից խուսափելելու նպատակով 2-րդ հավելվածում «որոշում» բառը փոխարինվել է «դիրքորոշում» բառով։
Նախագծի N 2 հավելվածի 2-րդ կետով նախատեսված է, որ սպառազինության մեջ տեսակներն ընդգրկվում և սպառազինությունից հանվում են Հայաստանի Հանրապետության կառավարության որոշմամբ՝ Ծառայության պետի հրամանով ստեղծված հանձնաժողովի (այսուհետ` Հանձնաժողով) եզրակացության հիման վրա: Այսինքն, երբ Հանձնաժողովը կտա դրական եզրակացություն Ծառայության սպառազինության մեջ նոր տեսակ ընդգրկելու կամ Ծառայության սպառազինության մեջ առկա տեսակն սպառազինությունից հանելու վերաբերյալ, ապա համապատասխան փոփոխություն կամ լրացում կկատարվի սույն Նախագծի ընդունման արդյունքում գործող իրավական ակտում։
4. Ընդունվել է։
Նախագծի N 2 հավելվածի 22-րդ կետում նախատեսվել է, որ հանձնման-ընդունման ակտը ծառայության կողմից ստորագրում է Ծառայության պետը կամ նրա կողմից լիազորված անձը։

	7. Վարչապետի աշխատակազմի աշխատակազմի տարածքային զարգացման և շրջակա միջավայրի հարցերի վարչություն

	Գրություն N 02/12.93/10245-2024

	«Էկոպարեկային ծառայողի անձնական պաշտպանության և հատուկ միջոցների ցանկը, ինչպես նաև դրանք սպառազինության մեջ ընդգրկելու, սպառազինությունից հանելու և ոչնչացնելու կարգը հաստատելու մասին»  ՀՀ կառավարության որոշման նախագծի (այսուհետ՝ Նախագիծ) վերաբերյալ առկա են ստորև բերված նկատառումները:
1. Նախագծի 4-րդ կետով նախատեսվում է Էկոպարեկային ծառայության սպառազինությունից հանված անձնական պաշտպանության միջոցները և հատուկ միջոցները փոխանցել ՀՀ ՊՆ՝ ոչնչացնելու համար: Գտնում ենք, որ սույն դրույթը խնդրահարույց է՝ հաշվի առնելով այն հանգամանքը, որ հատուկ միջոցների ցանկում  համաձայն հավելված 1-ի՝ ընդգրկված են նաև ծառայողական շներ:              
2.   Հաշվի առնելով այն, որ Նախագծի հավելված 2-ի 1-ին կետով սահմանված է, որ անձնական պաշտպանության միջոցները և հատուկ միջոցները սպառազինությունից կարող են հանվել օգտագործման արդյունքում ոչ նպատակահարմարության հիմքով և էկոպարեկային ծառայողի անձնական պաշտպանության և հատուկ միջոցների ցանկում ընդգրկված են մեծամասամբ բազմակի օգտագործման ենթակա ապրանքային անվանումներ՝ առաջարկում ենք քննարկել սպառազինությունից հանված տեսակների ոչնչացման կարգ սահմանելու հարցը:
3. Նախագծի հավելված 2-ի 2-րդ կետով սահմանված է՝ «Սպառազինության մեջ տեսակներն ընդգրկվում և սպառազինությունից հանվում են Ծառայության պետի կողմից ստեղծված հանձնաժողովի (այսուհետ՝ Հանձնաժողով ) եզրակացությամբ: Հանձնաժողովը պետք է բաղկացած լինի նվազագույնը 5 անդամից: Հանձնաժողովում կարող է ընդգրկվել փորձագետ»: Առաջարկում ենք քննության առարկա դարձնել Հանձնաժողովի անդամների որակավորման և ընդգրկման վերաբերյալ լրացուցիչ չափորոշիչներ սահմանելու հարցը, ինչը ներկայացված Նախագծում առկա չէ:
4. Նախագծի հավելված 2-ի 4-րդ կետով սահմանված է՝ «Հանձնաժողովը եզրակացություն է տալիս Ծառայության սպառազինության մեջ նոր տեսակներ ընդգրկելու կամ սպառազինության մեջ առկա տեսակները հանելու նպատակահարմարության մասին սույն կարգի 3-րդ կետում նշված գրությունը ստանալուց հետո եռամսյա ժամկետում:»: Առաջարկում ենք քննարկել սպառազինության մեջ առկա տեսակների հանման նպատակահարմարության մասին Հանձնաժողովի կողմից տրված եզրակացության մեջ դրանց հետագա պիտանելիության կամ ոչնչացման ենթակա լինելու վերաբերյալ դրույթ ամրագրելու հնարավորության հարցը:
     5. Նախագծի հավելված 2-ի 19-րդ կետով սահմանված է՝« Հայաստանի Հանրապետության առողջապահության նախարարությունը պահանջվող որոշումը Հանձնաժողովին է ներկայացնում սույն կարգի 14-րդ կետով սահմանված գրությունը ստանալուց հետո 30-օրյա ժամկետում:»: Հարկ է նշել, որ հավելված 2-ի 14-րդ կետում վերոնշյալ գրության վերաբերյալ դրույթ առկա չէ:
6.  Նախագծի հավելված 1-ով սահմանվում է էկոպարեկային ծառայողի ակտիվ պաշտպանության միջոցների և հատուկ միջոցառումների ապահովման միջոցների ցանկը, ինչը լրացուցիչ պարզաբանման կարիք ունի՝ հաշվի առնելով այն հանգամանքը, որ   «Էկոպարեկային ծառայության մասին» ՀՀ օրենքի 30-րդ հոդվածի 6-րդ մասով սահմանված է՝ «Ծառայողի անձնական պաշտպանության և հատուկ միջոցների ցանկը, ինչպես նաև դրանք սպառազինության մեջ ընդգրկելու, սպառազինությունից հանելու և ոչնչացնելու կարգը հաստատում է Կառավարությունը:»:  
	1. Ընդունվել է։ 
Նախագծի հավելված 1-ից հանվել են ծառայողական շները։
2. Ընդունվել է։
Նախագծով նախատեսվել են ոչնչացման ենթակա լինելու հիմքերը։
Որոշման նախագծի 3-րդ կետում նախատեսվել է, որ սպառազինությունից հանված անձնական պաշտպանության միջոցները և հատուկ միջոցները փոխանցվում են Հայաստանի Հանրապետության պաշտպանության նախարարություն` ոչնչացնելու համար՝ Հայաստանի Հանրապետության կառավարության 2023 թվականի հոկտեմբերի 5-ի N 1698-Ն որոշման պահանջներին համապատասխան: Հարկ ենք համարում նշել, որ սույն Նախագիծը մշակվել է՝ հիմք ընդունելով համանման գործող իրավական ակտերը, որպես օրինակ՝ ՀՀ կառավարության 2011 թվականի հունիսի 23-ի N 867-Ն և ՀՀ կառավարության 2014 թվականի դեկտեմբերի 11-ի N 1394-Ն որոշումները։
3. Ընդունվել է։
Նախագծով հստակեցվել է, որ Հանձնաժողովի կազմում ընդգրկվում են Ծառայության օպերատիվ գործառույթներ իրականացնող ստորաբաժանման համակարգումը իրականացնող Ծառայության պետի տեղակալ(ներ)ը, Ծառայության օպերատիվ գործառույթներ իրականացնող ստորաբաժանման աշխատակիցներից, Ծառայության վարչատնտեսական և նյութատեխնիկական ապահովման ստորաբաժանման աշխատակիցներից, Ծառայության տարածքային ստորաբաժանումներից մեկի ղեկավարը կամ նրան փոխարինող պաշտոնատար անձը։
4.Ընդունվել է։
Նախագծով նախատեսվել է, որ Հանձնաժողովը եզրակացության մեջ նշում է դրանց հետագա պիտանիության կամ ոչնչացման ենթակա լինելու մասին։
5. Ընդունվել է։
Տպագրական բացթողումը շտկվել է։ Հղումը տրվել է կարգի 16-րդ կետին։ 
6. Ընդունվել է։
Նախագծի հավելված 1-ում կատարվել են համապատասխան փոփոխություններ, ըստ որի հավելված 1-ով սահմանվում են անձնական պաշտպանության միջոցները և հատուկ միջոցները։

	8. Ֆինանսների նախարարություն

	Գրություն N 01/11-1/10739-2024

	Ի պատասխան Ձեր՝ 15.05.2024թ. թիվ 1/17.3/5539-2024 գրության
ՀՀ ֆինանսների նախարարությունն ուսումնասիրել է «Էկոպարեկային ծառայողի անձնական պաշտպանության և հատուկ միջոցների ցանկը, ինչպես նաև դրանք սպառազինության մեջ ընդգրկելու, սպառազինությունից հանելու և ոչնչացնելու կարգը հաստատելու մասին» ՀՀ կառավարության որոշման նախագիծը և հայտնում է հետևյալը.
Նախագծի N 2 հավելվածի 11-րդ կետով նախատեսված է «Եթե Հանձնաժողովի կողմից եզրակացություն կայացնելու համար անհրաժեշտություն է առաջանում կատարելու փորձաքննություններ, ապա Հանձնաժողովն իրավասու է որոշում ընդունել փորձաքննություն նշանակելու մասին։ Փորձաքննական ծառայությունը ձեռք է բերվում Ծառայության միջոցների հաշվին»։ 
Այս կապակցությամբ առաջարկում ենք «Ծառայության միջոցների հաշվին» բառերը փոխարինել «տվյալ տարվա պետական բյուջեով Ծառայությանը հատկացված ֆինանսական միջոցների շրջանակներում» բառերով:
	Ընդունվել է։
Կատարվել է համապատասխան փոփոխություն։



